
point tant que nos Europeans, quand ils ont vne
fois receu la Foy, & qu'ils croyent en fuite que
celuy qui obei'ra aux volontez de Dieu fera fauue, &
que s'il commet quelque offenfe elle luy fera pardon-
ne'e s'il eft vrayement [59] contrit & confeffe, ils
s'attendent que Dieu fera infailliblemet de fon cofte
ce qu'il a promis, & en verit6 ils ont raifon. le feray
icy mention, pour conclufion de ce Chapitre, d'vne
ceremonie des Sauuages qui nous a donne de la con-
folation: car ils commencent de donner vn habit tout
Chreftien aux facons de faire indiffe rentes qu'ils ont
tire"es de leurs parens infideles. On a veu fouuent
dans les Relations precedentes que c'eftoit la cou-
ftume des Sauuages de refufciter les morts qui eftoiet
parmy eux ou gens de confideration, ou qu'ils
aymoient beaucoup pendant leur vie, cela fe fait
encor afin que les orphelins ne foient pas delaiffez.
Car celuy a qui on donne le nom de leur pere, fe
charge des enfans. Vn Capitaine Chreftien de S,
lofeph, voulant refufciter vn fien parent fit vn feftin,
ou fe trouuerent enuiron 50. conuiez. C'eft par
parentefe dans les feftins & par des prefens qu'ils
font la plufpart de leurs affaires. Tout le mode
ayant pris fa place qui eft la premiere qu'il ren-
contre, ce Capitaine harangua en ces termes; li ie
n'eftois Chreftien, & li ie n'auois la creance que
nous deuons tous refufciter, i'aurois bien fujet de
m'atrifter dans la [60] perte que ie fis Tan paffe de
mon nepueu, fa mort affligeroit moil cceur, mais
puis que la vie ne nous eft oftee que pour nous
eftre rendue, puis que nous deuons nous reuoir &
nous rencotrer derechef, ce n'eft pas vne mort, c'eft
vne abfence, & par confequent ie prend cette


